PROCESVERBAL NR. 5
I mbajtur sot më date 31.05.2022, në sallën e mbledhjeve  të Këshillit Bashkiak. U zhvillua mbledhja  e radhës  e Këshillit Bashkiak , bazuar në ligjin  Nr 139/2015”Për vetëqeverisjen vendore “ i ndryshuar, dhe rregulloren  për organizimin dhe funksionimin e Këshillit Bashkiak. Në mbledhje morën pjesë: Anilda Biba, Sami Mata, Abdulla Domi, Nazmije Mustafa, Rubin Omuri, Destan Spahiu, Burim Bilali, Abedin Oruçi, Aurora Guska, Onerda Sopaj, Ismail Selimaj, Nebi Ramallari, Edmond Hallaçi, Ismet Nika, Arbron Vata, Republika Tusha, Bujar Syla, Valion Muja, Tigri Brahaj, Bledar Lleshaj, Ismail Shehu, si dhe Shefi i Qarkullimit Rrugor.
Plotësohet kuorumi, fillon mbledhja ora 10:00. Lexohet rendi i ditës :
1.Projektvendim “Për dhënie ndihmë ekonomike  nga fondi 6%, për muajin Prill 2022.
2.Projektvendim “ Per miratimin e planit e integritetit”
3. Projektvendim “Për miratim fondi për pagesë  për rastin e daljes së punonjësve në pension pleqërie.
4. Projektvendim ”Për miratimin e listës së përfituesve nga programi “Banesa me kosto të ulët”
5. Projektvendim “Për miratimin e raportit periodik 4-mujor të monitorimit të Bashkisë Kukës, për periudhën Janar- Prill 2022”
Hidhet në votim rendi i ditës. Miratohet me të gjitha votat.
Anila Biba: - Kërkoj mirëkuptimin tuaj për shtyrjen e shqyrtimit të projektvendimit “ Për miratimin e listes së përfituesve nga programi social banesa me kosto të ulët, pasi komisioni ka kërkuar kohë për verifikimin e dosjeve të aplikantëve. Propozohet që shqyrtimi I kësaj pike të bëhet në një mbledhje jashtë radhe që do të zhvillohet me datë 09.06.2022.
A.Oruci: Do të diskutohet edhe sot ky projektvendim.
A. Biba: Komisioni nuk ka paraqitur relacion për këtë projektvendim. Hidhet në votim propozimi për shtyrje me datë 09.06.2022. Miratohet me shumicë votash.
Lidhur me kërkesën e anëtarëve të Këshillit Bashkiak për problemin e qarkullimit rrugor, në këtë mbledhje është i pranishëm shefi i qarkullimit rrugor. 
Shefi I qarkullimit rrugor bën prezantimin e punës që bëhet nga policia e qarkullimit rrugor. Shqetësim janë masat e sigurisë që merren nga gjykata. Ka mjete të konfiskuara pasi ka pasur raste të lëvivjes në gjendje të dehur dhe nën efektin e lëndëve narkotike. Kemi marrë dhe informacion nga qytetarët kur ka raste shkeljesh të rregullave të qarkullimit rrugor. A. Guska:- Në kompetencë të kujt është vijëzimi dhe sinjaliostika?
Shefi I qarkullimit: -është kompetencë e bashkisë. 
A.Domi: Xhirimi i gomave është një problem serioz. Kur do të penalizohen nga policia?
Janë marrë masa ndëshkuese. 
Tigri Brahaj:- Në lagjet 4, 5, 6 mungojnë policët e shtrirë dhe shoferët hyjnë e dalin në sense të ndaluara. Sa masa administrative dhe sa gjoba janë marrë? 
A.Oruçi:- A keni bërë kërkesa për shtesa të numrit të policëve?
Shefi: Është bërë kërkesë për oficerë shtesë.
G. Gjana: Po merren masa për këtë shqetësim.
Shqyrtohet pika 1. N. Mustafa:- Komisioni është mbledhur, ka shqyrtuar projektvendimin dhe propozon që ta miratoni. Hidhet në votim. Miratohet me shumicë votash.
Shqyrtohet pika 2. V. Sinanaj sqaron projektvendimin dhe relacionin. Plani I integritetit është detyrim ligjor për Bashkinë Kukës. Ky dokument nuk ka efekt financiar. Hidhet në votim dhe miratohet me shumicë votash ( 4 vota kundër).
Shqyrtohet Pika 3 dhe miratohet me shumicë votash. Abedin Oruci: Problemi kryesor është autostrada. Salillari duhet të vijë të japë informacion. Strehimi ka shumë probleme. Kemi kërkuar dosje të fëmijëve me nevoja të veçanta dhe atyre jetimë. Të thirret në mbledhjen e ardhshme drejtori I EKB-së. Ka persona që nuk I kapin pikët e sistemit të pikëzimit. Të thirren edhe qytetarët q ëtë marrin pjesë në mbledhje.  Të merren edhe pagat e invalidit parasysh.  Jam dakord që 7 familje me nevoja të ndryshme të lidhin kontratë me EKB-në dhe nëse janë në pamundësi për të bërë pagesën e marr përsipër t’jua paguaj unë. N. Ramallari:-Qytetarë të ndryshëm thonë se na kanë humbur vërtetimet e pagës. 
Në lidhje me pikën 5. N. Mustafa:- Komisioni është mbledhur dhe e ka shqyrtuar projektvendimin. Ju fojmë ta votoni. Z. Jata:- Sqaron projektvendimin dhe relacionin. A. Oruci:- Të bëhen në fillimtë vitit .
A. Biba:- Ndryshimet kanë rritur transparencën. Hidhet në votim pika 5 dhe miratohet me shumicë votash. 
A. Guska: Në mbledhjen e kaluar kemi bërë një kërkesë për një familje në nevojë..
A. Biba:- Kemi  dhe shqyrtimin e një tjetër projektvendimi. G. Gjana:- Ka dalë një VKM për ujësjellësat. Kompetencat më shumë I ka qeveria. Hidhet në votim dhe miratohet me shumicë votash.I.Shehu :Për dosjet e strehimit a mund të shikohen të gjitha dosjet ?
A.Biba :Dosjet janë vënë në dispozicion 
G.Gjana :Për familjen në Gostil kemi dërguar ndihma.

Kukës, datë 31.05.2022


